
Uztaritzeko saioan aritu zen Berrobiko Unai Muñoa.BERTSOZALE ELKARTEA

Agirrek eta Mendiluzek
soilik izan dezakete aukera
Txapelketa Nagusian
Bertsolaritza ›› Mendiluze
azaroaren 7an ariko da
finalaurrekoan; Agirre
azken final-laurdenaren
zain geratu da.

ERREDAKZIOA

Bertsolari Txapelketa Nagusian fi-
nal-laurden bakarra falta da joka-
tzeko, eta orain arteko bost saioe-
tako irabazleek ez ezik, Arkaitz Es-
tiballes, Uxue Alberdi, Aitor
Sarriegi, Xabier Paya, Iñaki Gurru-
txaga eta Julio Sotok ere ziurtatua
dute finalaurrekoetarako txartela
lortu dituzten puntuengatik. Joka-
tu dituzten bost final-laurdeneta-
ko irabazleak Jone Uria, Etxahun
Lekue, Iñaki Zelaia, Beñat Gazte-
lumendi eta Iker Zubeldia izan
dira. 

Eskualdeko bertsolariei dago-
kionez, zail izango badu ere,
Amaia Agirrek ere badu aukera
oraindik finalaurrekoetara sailka-
tzeko, izan ere, aurreko probetako
garaileez gain, puntu gehien lortu-
ko dituzten 11 bertsolari ere sartu-
ko dira hurrengo fasean. Beraz, la-
runbatean Laudion izango den fi-
nal-laurdenaren zain geratu
beharko du Villabonakoak.

Bestelako egoeran dago Aitor
Mendiluze, izan ere, 2005ean fina-
lista izan zirenak zuzenean fina-
laurrekoetara sailkatuta daude.
Berarekin batera, Unai Iturriaga,
Amets Arzallus, Maialen Lujan-
bio, Igor Elortza, Sustrai Colina eta
Jon Maiak dute ziurtaturik lekua
finalaurrekoetan. Lehendabiziko
finalaurrekoan ariko da Mendilu-
ze, Bergaran, azaroaren 7an.

Irazu eta Muñoa kanpoan
Asteburuko bi saioen ostean, hain-
bat bertsolari dagoeneko finalau-
rrekoetara sailkatu dira, eta aldi
berean, zein bertsolari dauden
kanpoan ere zehaztu da. Eskual-
dekoen kasuan, Unai Muñoa 615,5
punturekin eta Jexux Mari Irazuk
599,5 punturekin, txapelketatik at
geratu dira.

Tolosako Belate auzotik abiatuko dira parte-hartzaileak.ASIER IMAZ

Larunbatean izango
da Hernialdeko 
IX. Rolleski igoera
Kirolak ›› Alpino Uzturre
mendi elkarteak
antolatuta, klasiko eta
skating eran lehiatuko dira
parte-hartzaileak.

ERREDAKZIOA

Alpino Uzturre elkarteak antola-
tuta, bederatzigarren aldiz, Her-
nialdeko Rolleski igoera egingo
dute larunbat honetan. Tolosako
Belate auzotik, 16:00etan abiatuko
dira parte-hartzaileak. Proba esti-
lo klasikoan eta skating eran egin
ahal izango da.

Lasterketan parte hartu nahi
dutenek modu ezberdinetan
eman ahal izango dute izena. Alde
batetik, elkartean bertan, bestetik,
685 77 65 04 telefono zebakira dei-
tuta (arratsaldez) eta azkenik, 
posta elektronikoz alpinouztu-
rre@begira. com helbidean.Las-
terketa korritzeko ezinbestekoa
izango dute kaskoa parte-hartzai-
leek. Izen-ematea doakoa da, be-
raz ez dago ezer ordaindu beha-
rrik.

Parte-hartzaileek 15:30erako
Belaten egon beharko dute, dor-

tsalak jasotzeko. Hala, 16:00etan,
Skating eran korritu behar dute-
nak 16:00etan abiatuko dira hor
bertatik. Klasiko eran lehiatuko di-
renak berriz, bost minutu beran-
duago abiatuko dira. 3,2 kilometro
zeharkatu beharko dituzte kirola-
riek, Hernialdeko Bentatik, tren
azpitik igaroaz.  

Partaide guztiek kamiseta bat
eramango dute etxera opari gisa.
Gainera, askaria emango diete,
proba amaitu ostean.

Bi kategoriatan lehiatuko dira
kirolariak. Alde batetik, helduak
daude, 1993an edo lehenago jaio-
takoak. Bestetik, gazteak, 1993az
geroztik jaiotakoak. Helduetan,
klasiko eta skating eran neska eta
mutil irabazleek izango dute saria.
Gazteetan berriz, berdin, era ba-
koitzean lehendabizi geratzen di-
ren neska eta mutilek.

Lasterkariek egin beharreko
lana ondorengoa izango da. Lehe-
nengo zatian, 800 metro zeharka-
tuko dituzte. Bide hau laua da. On-
doren, 3,2 kilometroko igoera
izango dute aurretik. 225 metroko
malda du honek. Klasiko motako
rolleskiekin korritzen dutenek
igoera bakarrik egingo dute. 

M undiala haiz Berrobi! zioen
Uztaritzeko pankarta batek,

eta hau idaztean hurrenkera horri
jarraituz finalerdietarako saio bat
bakarra geratzen zaigunean, bada-
kigu Lasarteartua dagoen berrobi-
tarrak, mundiala izan arren ez
duela hurrengo saioetan kantatu-
ko. Hori zen bere helburua.

Eta gogoa, bere maila ematea,
gozatzea. Ez zen sentsazio osoare-
kin geratuko, besteak beste zaila
edo ezinezkoa baita erabatean lor-
tzea. Ezagutzen dugunok badaki-
gu, eta berak ere bai, Unaik askotan
jo duela oso gorako maila, eta ba-
tzutan horraino iritsi denak beti
hor ibiltzea nahiko du. Zein da be-
raz bakoitzaren maila? Noren ara-
berako gainera? Epaileak, publi-
koa, zaleak, lagunak... denak hase-
betetzeko adinakoa, norbera
konforme geratzeko modukoa?

Guztiok epaituta sentitzen
omen da Unai. Nerea emango diot
hemendik.

Ofiziotan aritu zen ondoen, zor-
tziko handian bere aita eta aitona
zertxobait nahastu arren, eta gaia
teorian serio eta esankorra zena
ofizioko lagunak  umorez, sarkas-
moz hartu arren hiru bertso on

utzi zizkigun. Zortziko txikian Es-
tiballesekin arratsaldeko saiorik
osoena osatu zuen eta hori horre-
lako arratsalde batean asko da.
Egia da Arkaitzek saio borobila
egin zuela baina lan ederra egin
zuen Unaik, bideak irekiz...

Hamarreko txikian beste saio
on bat, oholtza gaineko neska ba-
karrarekin. Goxo (emaztearekiko
eztabaida baztertuz) eta bertsoak
josiz.

Puntuak erantzuten berriro na-
hastu zen. Lehenengo puntuan, ez
zen konturatu Joana gaijartzailea
Carla Brunitaz ari zitzaiola. Kurio-
soa da berak gero aitortu zuenez
lagun batek ohartarazi zuela, ba-
dagoela txirrindulari lapurtar bat
munduko txapelketa irabazi due-
na, eta horretaz ariko zela pentsatu
zuen Berrobik. Arraro, baina sal-
batu zuen hori eta beste bi pun-
tuak, nahasketaren eraginik gabe,
onak izan ziren.

Kartzelakoa balekoa bakarrik
irten zitzaion. Bada Unai horrela-
ko ariketetan etekina ateratzeko
bertsolaria, baina oraingoan ez. Ez
zuen ondo asmatu.

Tiburoien artean aritu zela kan-
tatu zuen Erika Lagomak azken
agurrean, eta Unai tiburoi txikiena
izan zen Ustaritzen. Beste laurak
aurrera jaraituko dute.

Txalotzeko moduko lanak egin
zituen, eta ahaztu gabe, berari opa-
ritutako doinua bueltatu zigun
opari. Izango al dugu gehiagotan
entzuteko aukera!

Helburua bete ez, gogoa erdiz-
kako sentsatzioekin utzi, baina
gure seme txikienaren faborito
izaten jarraituko du.

6, 5, 4, 3, 2...

›› Iritzia
Felix Irazustabarrena

MIREN OYARZABAL LARRAÑAGA
Azpeitian hil zen, 2009ko urriaren 19an, 73 urte zituela, Elizakoak eta Aita Santuaren  Bedeinkapena hartu ondoren.

– Goian bego –

Haren senarra: Angel Olazabal; seme-alabak: Imanol eta Axun Garmendia, Joseba eta Maite Zubizarreta; bilobak: Garikoitz eta
Igor; anai-arrebak: Jose Mari, Ximon eta Anttoni Galarraga, Kaximira (   ) eta Inixio Olazabal; Karmen eta Jose Mari Arzallus (   ),
eta Santiago (   ) eta Lurdes Arregi eta gainerako ahaideek. Haren animaren alde otoitz bat eskatzen dizuete eta arren etor zai-
teztela 
GAUR, ASTEARTEAN, arratsaldeko ZAZPI ETA ERDIETAN, Azpeitiko SOREASU SEBASTIAN DEUNAREN parroki elizan,
egingo den hiletara. Aldez aurretik, mila esker.

AZPEITIA
2009ko urriaren 20a

Helbidea: Loiolabide 5-5.a eskuina.
Oharra: Hilbeila, eguerdiko 12:15ak arte Azpeitiko CARMONA EHORZKETA TANATORIOAN egongo da. Gorputz laguntza
bere familiakoen artean egingo da.

HHilberriak 



Laskorainek
lider jarraitzen
du azken
garaipenaren
ostean

Tolosa ›› Ia partida osoan
atzetik egon ostean 
irabaztea lortu zuten 
horitxoek azken unean. 

ERREDAKZIOA

Laskorain eta Clinica Dental Aldaz
taldeak aritu ziren nor baino nor
asteburuan, eta horitxoek irabazi
zuten lehia, 2-3ko emaitzarekin.

Sailkapenak erakusten duene-
tik urrun, partidu oso orekatua
izan zen. Hala, etxekoek plantea-
mendu argia kantxaratu zuten,
atzean, oso atzean, sendo manten-
du eta kontraerasora bizi irten au-
kera txikienarekin batera. Gaine-
ra, epaileek txistua jo eta segundo
gutxira etxekoek lortutako golak,
atzerago eraman zuen lasartea-
rren defentsa lerroa.

Ikastolakoek berriz, ez zuten
liga hasieran erakutsi duten txispa
hori plazaratu. Denboraldian au-
rreneko aldiz markagailuan atze-
tik eta maldan gora ipini zitzaien
partida. Dena den, norgehiagokak
40 minutu irauten dituela jakinik,
patxadaz hartu eta baloia hara eta
hona mugitzen hasi ziren. Gol au-
kera ugari sortu zituzten, baina
aurkarien atezainaren lan onak eta
ikastolakoen hutsegiteek marka-
gailua bere horretan mantendu
zuten atsedenaldira arte.

Partidari buelta
Bigarren zatiak bide beretik jarrai-
tu zuen: Laskorainek izan zuen ba-
loiaren jabetza eta Aldaz taldea de-
fentsan gogor aritu zen. Hala, beste
kontraeraso bizkor bat baliatu ahal
izan zuten etxekoek, eta bigarren
gola egin zuten. Malda gero eta go-
gorragoa zen ikastolakoentzat.

Laskorainek lehian jarraitu
zuen, ordea, eta partida amaitzeko
7 minutu falta zirela gola egin ahal
izan zuten. Denborak aurrera egin
zuen, eta atezain jokalaria kantxa-
ratu zuen Laskorainek. Modu ho-
rretan iritsi ziren bi taldeak azken
minutu «zirraragarrira».

Aurreko astekoa errepikatuz,
Beñat Telleriak baloia bidali zion
Barriolari eta honek egindako
jaurtiketa sare barrura joan zen
langan jo eta gero 50 segundoren
faltan. Partida guztian lokartuta
egon zen txispa hori berpiztu zion
gol honek Laskoraini eta Gilek
presio bikaina burutu ostean Joni-
kori emandako pasea ate barrura
bidali zuen azken honek. 

Markagailuan 39 minutuz atze-
tik egon ostean, 53 segundotan
berdindu eta 7 segundotan aurre-
tik jarri ziren, beraz.  Javi delega-
tua, Jorge, Javi eta Imanol presta-
tzaileak eta Endika, Beñat, Unai,
Joseba, Lander, Iñigo, Giller, Mi-
kel, Ekhi, Iñigo, Joniko eta Urko
jokalariak aritu ziren.

Bide Bide Ibizak ezin izan du
Baskonia taldearen aurka
Tolosa ›› Kanpoko
saskiratzeek min handia
egin zieten; horrelako
porrotek kemena eman
behar dutela azaldu dute.

ERREDAKZIOA

Gasteizko Caja Laboral indartsua-
ren bigarren taldearen aurka neur-
tu zituen indarrak Bide Bide Ibiza
saskibaloi taldeak herenegun, eta
etxera esku hutsik itzuli beharra
izan zuten, 105-59ko emaitzare-
kin, gainera.

Aurrez aurre bi talde gazte zi-
ren, baina hori bai, helburu ezber-
dinekoak. Aranalde kiroldegian
jokatu zen partidarako Martia eta
Goar baja izan zituzten Tolosako-
ek. Lehenengoa aurreko larunba-
tean belaunean izan zuen gainkar-
garengatik eta bigarrenak, berriz,
bi partidako santzioa bete behar
duelako.

Kanpoko jaurtiketek mina 
Gauzak honela taldea «gogotsu»
kantxaratu zen «partida ona egite-
ko asmoz» baino talde gasteizta-
rren kanpoko jaurtiketek segituan
zapuztu zituzten tolosarren espe-
rantzak. Aipatu beharra dago Ju-
len kanariarrak(desadostasunen-

gatik berandu...) bere debuta egin
zuela hasierako bostekoan, eta
Van Dostrun 16 urteko gazte brita-
niarrak saskiratutako 6 hirukoek
min handia egin zutela hasiera ha-
sieratik eta Buesak bere legea eza-
rri zuela taulapean.

Atsedenaldira arte Apaolazak
hartu zuen erasoko ardura saski-
rako bidea ikusten zuen gutxieta-
ko bat izanez. Talde guztia gidatu
nahi zuen eta horrela markagai-
luan gerturatu, aurreko larunbate-
an egin bezala. Baina aurkako de-
fentsa adi izan zuen.

Markagailuan alde handia
Bigarren zatian Baskoniarrek bere
horretan jarraitu zuten markagai-
luan aldea handitzen, eta ezer gu-
txi egin ahal izan zuten.Azkenean,
105-59 irabazi zieten gasteizta-
rrek. Tolosarren ustez, «horrelako
porrotek lanerako kemena eman
behar dute, gogotsu jarraitu behar-
ko dugu hurrengo asteetan». La-
runbat honetan, bestalde, Lizarra-
ko Promociones Legarziaren aur-
ka jokatuko dute Usabalen,
18:00etan hasita.

Gainerako taldeen emaitzak
Takeko gainerako taldeei dago-
kionez, senior mutilek 54-48 ira-
bazi zuten Hiercor Goierriren aur-
ka; junior mutilek 59-40 egin zu-
ten Ordiziaren aurka, eta Zast
Zarautz B eta Take Tolosaren arte-
koa 92-48 amaitu zen; junior nes-
kek irabazi egin zuten 35-59 STL
Bilintxen aurka; kadete mutilek
Krafft Atc.ren aurka 42-55 galdu
zuten, Aurrera Takek 44-33 iraba-
zi zuen Zarautz Zasten aurka eta
Epi Kristaldegia ISBk 67-36 iraba-
zi Bide Bide Takeren aurka; kadete
neskek irabazi egin zuten 54-40
Ubigek BKLren aurka; eta infantil
mutilek ere irabazi zuten 45-36
LEKen aurka, 15-78 Oiarsoren
aurka eta 46-45 Amararen aurka.

Bertso afaria antolatu du
Iurre elkarteak 
TOLOSA ] Iurre elkarteak bertso afa-
ria antolatu du larunbat honetara-
ko, hau da, hilaren 24rako.
21:00etan hasiko da afaria, eta
berta, Anjel Mari Peñagarikano,
Xebastian Lizaso eta Andoni Ega-
ña ariko dira bertsotan. Bihar izan-
go da izena emateko azken eguna,
eta horretarako 38 euro ordaindu
beharko dira. Izena emateko edota
informazioa eskatzeko 608 27 3
56 83 (Alex) telefono zenbakira
deitu ahalko da.

Usabalen zerbitzuen
murrizketa hilaren 25ean
TOLOSA ]Usabal kiroldegitik jakin
arazi dutenez, igande honetan, hi-
laren 25ean, VI. Euskal Kirolaren
Eguna izango denez, egun horre-
tan bazkideeek fitness gela, gor-
putz tratamenduen zonaldea eta
igerileku txikia erabili ahalko dituz-
te soilik.

Formigalera irteera
antolatu du Alurtxikik
TOLOSA ]Urkizu auzoko Alurtxiki
elkarteak Formigalera irteera an-
tolatu du hilaren 31rako. Bertako
abeltzainekin larreetara bisita
egingo dute, eta ondoren, bazka-
ria. Izena eman nahi duenak 652
70 96 80 zenbakira deitu beharko
du.

L Laburrak

Fundacion Baskonia105
Bide Bide Ibiza 59

]Fundacion Baskonia. Urcelay
(15), Ramon (2), Van Dostrun
(34), Saenz de Camara (12) eta
Buesa (10) —hasierako boste-
koa— Eizaguirre (2), Valiente (6),
Fernandez (8), Colinas (12) eta
Pardo (4).
]Bide Bide Ibiza. Lakunza (2), La-
rrañaga (2), Azaldegi (7), Izagirre
(2) eta Aranzabal (8) —hasierako
bostekoa— Mendiluze (7), Arana
(11), Apaolaza (10), Ibañez (6) eta
Zubeldia (4).
]Partzialak. 27-7 / 29-20 / 23-11
/ 26-21. 

IX. Mus Txapelketa
Azkarra antolatu dute
azaroaren 14rako
Tolosa ›› Bikote bakoitzak 
40 euro ordaindu beharko
ditu parte hartzeko;
irabazleek 1.500 euroko
saria jasoko dute.

ERREDAKZIOA

Azken urteetako ohiturari jarraiki,
aurten ere, Fronton kafetegiak
Mus Txapelketa Azkarra antolatu
du, bederatzigarrena, hain zuzen
ere. Babarrunaren Astearen ba-
rruan izango da, azaroaren 14an,
Beotibar pilotalekuan, 16:30ean
hasita.

Jokuak lau erregera eta sei ha-
marretako hiru ustelera jokatuko
dira eta bikote bakoitzak 40 euro
ordaindu beharko ditu Fronton
Kafetegian. Hori aldez aurre-
tik egin ahalko da, jeub@euskal-
net.net helbidean izena emanez,
edo bestela, 943 65 14 70 telefono
zenbakira deituta.

Lehenengo zortzi sailkatuek
izango dute saria. Eta sariak ez dira

nolanahikoak izango: bikote ira-
bazleak 1.500 euro jasoko ditu sari
bezala, eta horrez gain, txapelak,
garaikurrak eta babarrun kirol bat;
bigarrenek 800 euro jasoko dituz-
te, garaikurrak eta kilo erdi baba-
rrun; hirugarrenek 400 euro; lau-
garrenek 200 euro eta bosgarren,
seigarren, zazpigarren eta zortzi-
garren geratzen direnek 100 euro.
Txapelketan zehar epaileen era-
bakiak mugigaitzak izango dira.

Iaz parte-hartzaile ugari izan ziren.E.E.

Olaberria
zazpigarren
Europakoan,
eroriko
batengatik

Ikaztegieta ›› Manchesterren
izango den Munduko 
Pista Txapelketa da bere
hurrengo helburua. 

ERREDAKZIOA

Asteburuan Ganten (Herbehere-
ak) Europako Pista Txapelketa jo-
katu dute, eta bertan Leire Olabe-
rriak ezin izan du garaikurrik lor-
tu, izan ere, eroriko batengatik
podiumetik at geratu zen. 

Olaberriak ondo ekin zion txa-
pelketari. Laugarren egin zuen
scratch proban. Baina kanporatze
proban erori egin zen Ikaztegieta-
koa, eta orduan galdu zituen po-
diumean sailkatzeko aukera guz-
tiak. Puntuaketan zortzigarren
egin zuen, eta jazarpeneko proban,
berriz, hirugarren. Puntu guztiak
batuta, beraz, zazpigarren egin
zuen sailkapen orokorrean. Esku-
muturrean hartu zuen golpea, bai-
na ez da larria. Manchesterren jo-
katuko den Munduko Kopa da
orain bere hurrengo helburua.

Gurasoen
Topaketetan
izena emateko
aukera badago
oraindik

Tolosa ›› 16 urte arteko
gurasoei zuzenduta daude;
parte-hartzaileen arabera
zehaztuko dituzte gaiak. 

ERREDAKZIOA

Tolosako Udaleko Osasun eta Gi-
zarte Zerbitzuek aurten ere Gura-
so Topaketak antolatu dituzte, eta
oraindik ere parte hartzeko lekua
geratzen dela adierazi dute. Bertan
izena eman nahi dutenek hilaren
27ra arte izango dute aukera, 943
69 74 60 telefono zenbakira deitu-
ta.

16 urte arteko seme-alaben gu-
rasoei zuzendua dago ikastaroa.
Bertaratzen diren aiten eta amen
beharretara egokituko dira aur-
tengo topaketak. Hau dela eta, tal-
dearen arabera zehaztuko dira
gaiak. 

Urriaren 29an hasiko dira topa-
ketak, eta ostegunero izango dira,
urtarrilaren 28a bitarte. Saioak
arratsaldetan izango dira, 15:15eta-
tik 16:45etara, Haur Liburutegian.



«Europa erdialdean tradizio
handiagoa du jazz koralak»
MATHIAS BECKER › Musikaria

Kultura ›› Gipuzkoako
Abesbatzen Federazioak
antolatuta jazz koralari
buruzko ikastaroa 
eskaini zuen asteburuan.

JOXEMI SAIZAR

Urtero bezala, Tolosako Abesba-
tza Lehiaketaren inguruan, Gi-
puzkoako Abesbatzen Federazio-
ak ikastaro bat antolatzen du, mai-
la handiko irakasle batekin.
Aurten Mathias Becker maisu ale-
miarra izan da asteburuan Tolo-
san, Eduardo Mokoroa udal musi-
ka eskolan ikastaro hori ematen,
jazz korala gaitzat hartuta. Hogei-
tabost ikasle izan ditu, gehienak
abesbatzetako partaideak, tartean
zuzendari batzuk ere bai, gehienak
Euskal Herrikoak, baina baita Bur-
gos, Valladolid eta Errioxakoak
ere. Ikastaroaren atseden batean

irakaslearekin egoteko aukera
izan zuen HITZAk.
Zer da jazz korala?
Jazzeko estandarretatik abiatuta,
Broadway eta horiek, abesbatzei
egokitutako moldaketak. Berez
instrumentoekin interpretatzeko
diren piezak, jazz bandentzat eta
horrela, lau ahotsetara moldatzea.
Harmonia bat badago eta bakarla-
rientzako eta inprobisazio tarteak
ere badira. 
Horrelako musika motak, zein ga-
rrantzia du gaur egungo erreper-
torioetan?
Alemania, Danimarkan, Holan-
dan, Europa erdialdean tradizio
handiagoa dauka. Suedian tradizio
handiko talde bat dago, The Royal.
Eragin handia izan duten taldeak
ere badira. Vocal line abesbatzak
pop rock egiten du gehiago. Ale-
manian talde asko daude, partaide
gutxiko ahots taldeak eta benetako
abesbatzak ere bai. Urtero jende

gehiago ari da musika mota hau
egiten. Espainian ez dakit hau nola
dagoen. Zaragozan B vocals seiko-
tea dagoela badakit. 
Zein da ikastaro honen helbu-
rua?
Galdera hori parte-hartzaileen-
tzat litzateke. Merezi du musika
mota hau ezagutzea. Burua eta en-
tzumena musika mota honi ireki-
tzea nahi dut, ideia berriak izatea
parte-hartzaileek.
Eta zein dira bertan parte-har-
tzaileak?
Gehienak abeslariak dira eta ba-
tzuk, abesbatza zuzendariak. Bai-
na oso onak dira abesten. Azkarrak
dira gauzak hartzen eta batzuk in-
probisatu egin dute. 
Zein da ikastaroaren edukia?
Abesbatzentzako jazz estilo des-
berdinak aurkeztu nahi ditu,
swing pieza batzuk, pop, baladak…
Musika mota hau interpretatzeko
estilo desberdinak. Gero ikasle ba-

koitzak bere abesbatzam nola in-
terpretatu jakin dezan. Musika
mota hau nola ulertzen dudan ja-
kitea lortu nahi dut. 
Tolosako Abesbatza Lehiaketa
ezagutzen al zenuen?
Bai, ez dut inoiz parte hartu, baina
ezagutzen dut. Formazio klasikoa

dut, eta asko entzun dut Tolosako
Lehiaketaz. 
Eta euskal musikaz, zer dakizu?
Javier Busto oso konposatzaile
ona dela, eta besterik ez dut ezagu-
tzen. Egiten dudan musika afroa-
merikarretik oso desberdina dela
suposatzen dut. 

J. SAIZAR

Alegiako azokan, animalien artean ahuntzak izan ziren. IDOIA LAHIDALGA

Bertako txekorra erre zuten bazkaltzeko eta txartel guztiak saldu ziren, 150. IDOIA LAHIDALGA Postu politenaren saria, Loidi baserriarentzat izan zen. IDOIA LAHIDALGA

Azoka arrakastatsuak igandean
Gizartea›› Alegiako III. Azoka eta Zizurkilgo XII.
Azoka Berezia ospatu ziren herenegun; hotza
nagusi izan arren harrera beroa izan zuten.

ENERITZ MAIZ

Igandean, 11:00etatik aurrera, bai
Alegian eta baita Zizurkilen ere,
azoka izan zuten. Alegian, hiruga-
rrena eta Zizurkilen hamabigarre-
na egin zuten. Barazkiak, arti-
sauak, animaliak, jatekoak...ez zi-
ren falta izan. Hotza egin arren
eguzkia lagun izan zuten. 

Jende asko Zizurkilen 
Zizurkilgo XII. Azoka Berezira,
jende asko gerturatu zen bertako
55 postuak ikustera. Herritarrez
gain kanpotar ugari animatu zen
Zizurkil Goiko jai giroaz gozatze-
ra.

Azokak nolabait, bere helburua
bete zuen salmenten aldetik. Base-
rritarrak «gustura» geratu zirela
adierazi digute «itxuraz» saldu
baitzituzten plazara eraman zituz-
ten beraien produktuak. Arti-
sauek, gutxiago saldu zuten baina
krisi garai honetan, azoka guztie-
tan nabaritzen dute krisiaren era-
gina. Urtero bezala, herriko postu-
rik politena ere saritu zuten eta

oraingoan,Loidi baserriak jaso
zuen politenaren saria. 

Bazkaritarako erre zuten txeko-
rra ere dena jan zuten. Txartel guz-
tiak saldu zituzten, hau da, 150 per-
tsonek jan zuten txahala. Eguerdi
aldean ibili zen jende gehien bate-
ra eta bestera. Ardo dastapenekin
ere antolatzaileak gustura geratu
ziren, bai euskarazkora eta baita
gaztelerazkora ere, jendea gertu-
ratu baitzen ikustera eta entzutera. 

Zizurkilgo herria, El Salvado-
rreko Segundo Montesekin seni-
detuta dago eta dirua lortzeko talo-
ak egin zituzten. Lan horretan, San
Millan eta Pedro Maria Otaño Es-
kolakoak aritu ziren eta aurreko
urtean baino «gehiago» saldu zi-
tuztela adierazi zuten. Udaletik,
honelako ekimenak, herritarren
aldetik izan zuen harrera «pozte-
koa» dela gaineratu dute. 

Zizurkil Goia igotzeko autobus
zerbitzua jarri zuten eta antola-
tzaileak gustura geratu ziren «jen-
de askok» bertara iristeko garraio
publikoa erabili baitzuen. 

Aurtengoa ere pasa da eta orain
hurrengo urterako ideia berriak
prestatzen hasi beharko dira zi-
zurkildarrak.

Alegian ere «gustura»
Alegian hirugarren urtez jarraian
antolatu dute azoka. Aurreko urte-
etako harrera ikusita, kultur ba-
tzordeak antolatzen jarraitzeko
asmoa du. 11:00etatik hasi eta
14:30ak aldera bitarte plaza ingu-
ruan jendea izan zen nagusi. 

Alegiako azoka, herritarren ar-
tean egindakoa izaten da eta aur-
ten barazkiez gain animaliak ere

izan zituzten. Pasa den urtean, ani-
malien lekuan, hegaztiak izan zi-
tuzten.

Denera, animalien lau postu eta
barazkien 12 postu jarri zituzten.
Bestalde, dantza taldekoek taloak
egin zituzten eta Eskolako gazte-
txoek, hamaiketakoa egiteko au-
kera eman zieten bertaratutakoei
pastelak eta txorixo egosia salduz.
Giroa alaitzeko, albokariak ibili zi-
ren batera eta bestera. 

Animalietan, ahuntzak, ardiak,
ahariak, zaldiak eta poni bat izan
ziren. Eta barazkien artean, berta-
ko baserritarrek beraien baratze-

tatik eraman zituzten denetariko
produktu freskoak  izan ziren ikus-
gai edota erosteko aukerarekin. 

Antolatzaileak «gustura» geratu
ziren azokak izan zuen harrerare-
kin.  «Hotza egin arren, eguraldi
ona egin zuen eta jendearentzat
kalera ateratzeko aitzakia ona izan
zen» azaldu digute. Aurtengoan,
krisia dela eta, berrikuntza handi-
rik ezin izan badute ere egin, Uda-
lak saltzaileentzako poltsak jarri
zituen. Bestalde, hurrengo urtera
begira, «berrikuntzak sartzen»
saiatuko dira, azokak beste urte ba-
tez, bizirik jarraitu dezan.

Eskolako gaztetxoak pastelak saltzen. IDOIA LAHIDALGA

Tolosako Beotibarren 3. jardunaldiko lau partida jokatu zituzten.A. IMAZ

Urdina nagusi
Emakumea
Pilotariko 3.
jardunaldian
Pilota ›› Villabonan eta
Tolosan izan ziren zazpi
partidak; urdinez aritutako
bikoteak nagusitu ziren
partida guztietan. 

ERREDAKZIOA

Ezker hormako IV. Emakumea
Pilotari Txapelketako-Kutxa Sari-
ko 3. jardunaldiko partidak jokatu
zituzten asteburuan Villabonan
eta Tolosan. 

Zazpi partidetatik hiru jokatu
zituzten Villabonan eta gainontze-

koak, aldiz, Tolosako Beotibarren
izan ziren. Bitxikeriarik ere izan
zen, gainera, partida guztietan ur-
dinez jantzitako bikoteak gailendu
ziren eta. 

Emaitzak
Villabonako partidetan hauek izan
ziren emaitzak: Bañales-Urbieta
20 Arrondo-Goenaga 30; Pagola-
A. Urkizu 21 Arruti-Garmendia
30; eta Espinar-Inziarte 19 Redon-
do-Montes 30. 

Tolosan, aldiz, hauek izan ziren
emaitzak: Jauregi-Lendinez 14
Tijero-Ezcurdia 30; Arriola-Perez

Arozenak eratzen dutena. Aipatu
bikoteek orain arteko neurketa
guztietan garaipena eskuratu dute
eta gainontzeko pilotariak baino
dezente hobeto ari dira. 

Bigarren mailako A multzoan,
hala ere, bada porrotik izan ez du-
ten bikoteak: Garbiñe Tijero-Va-
nessa Ezcurdia eta Daniela Do-
minguez-Nagore Zabala. B mul-
tzoan, ordea, oreka da nagusi. 

Laugarren jardunaldia
Ezker hormako IV. Emakumea
Pilotariko laugarren jardunaldia
larunbat honetan, hilak 24, izango
da 16:00etatik aurrera Hernanin
eta Lezoko  pilotalekuetan. 

Eskualdean ere izango dira txa-
pelketa honetako partida gehiago,
seigarren eta zazpigarren jardu-
naldiak, hain justu. Ikaztegietan,
azaroaren 7an, seigarren jardunal-
diaren erdia jokatuko dute eta Li-
zartzan, berriz, azaroaren 14an,
zazpigarrena ikusteko aukera
izango da. 

Finalak Zarauzko Aritzbatalden
jokatuko dituzte azaroaren 21ean. 

15 Dominguez-N. Zabala 30; I. Ur-
kizu-Errasti 24 M. Zabala-Mendi-
zabal 30; eta Pierola-Maddi Men-
dizabal 13 Etxegia-Arozena 30.
Emakumea Pilotariko lehen hiru

jardunaldiak jokatuta, lehenengo
mailan bi bikote dira nagusi: Miren
Zabala eta Anoetako Maider Men-
dizabalek osatutakoa eta Mirari
Etxegiak eta Lizartzako Nagore

Emaitza bikaina lortu
zuen Lauburuk etxean
Ibarra ›› Gipuzkoarren
arteko derbia ibartarren
aldekoa izan zen; 7-1
irabazi zuten EHUko
donostiarren aurka.  

ERREDAKZIOA

Jende asko gerturatu zen Ibarrako
Belabieta kirodegira Lauburu eta
EHU areto-futboleko taldeen ar-
teko derbia ikusteko. Partida en-
tretenigarria izan zen, batez ere
ibartarrentzat, izan ere, 7-1 irabazi
zuten. Zelaieratu ziren lehen bost
jokalariak Igor Zabalo, Iñigo
Arrospide, Unai Labaca, Ion Gar-
mendia eta Ion Ander Karrera
izan ziren. Cristian Davilak, Victor
Silvak, Aitzol Oyarbidek eta Ander
Esnaola Txipik ere izan zuten joka-
tzeko aukera. 

Lauburukoek oso jokaldi txuku-
nak egin zituzten eta partida haste-
rakoan bi taldeek golak sartzeko
aukera izan bazuten ere, azkenean

ibartarrek sartu zituzten bi golak.
Lehena Ion Garmendiak sartu
zuen eta bigarrena, hiru minutu
beranduago, Victor Silvak.  Igor
Zabalo ere oso fin aritu zen eta do-
nostiarren jokaldiak mozten zi-
tuen.

Bigarren zatia
Bigarren zatira 2-0 iritsi ziren, bai-
na partidako 21. minutuan donos-
tiarrek eguneko gol bakarra sartu
zuten. Sei minutu beranduago
Unai Labacak ibartarren hiruga-
rren gola sartu zuen eta ondorioz,
EHUko jokalariak Lauburukoak
estutzen saiatu ziren, baina ez zu-
ten lortu eta 37. minutuan Labacak
laugarren gola sartu zuen. Jokalari
gazteak eguneko bosgarren gola
sartzea ere lortu zuen segituan.
Eguneko beste bi golak Cristian
Davilak sartu zituen. 

EHU taldeko jokalarietako asko
berriak dira eta behar bada horre-
gatik ezin izan zieten eutsi Ibarra-
koen erritmoari. 

Arrospide eta Lopez Azpilikueta
Aizkora Ligako hirugarren
Leaburu-Txarama ››
Ligako zein Urrezko
Aizkolarien Kopako
irabazlea Floren Nazabal
izan zen. 

ERREDAKZIOA

Ez zen posible izan. Leaburuko
Anjel Arrospide Aizkora Ligako
Txapeldunen sailkapen orokorre-
ko hirugarren postuan zegoen eta
finalean ere horrelaxe geratu zen,
hirugarren. Baina saria beste nor-
baitekin ere konpartitu behar izan
zuen Juan Jose Lopez Azpilikue-
tak ere marka bera egin baitzuen,
15 minutu eta 31 segundo, hain jus-

tu. Ligako finalarekin batera
Urrezko Aizkolarien Kopako az-
ken saioa ere izan zen larunbatean
Altsasun eta bietan Floren Naza-
balek irabazi zuen. 

Floren Nazabal, txapeldun
Aizkolariak nahiko berdinduta
aritu ziren Altsasun, nahiz eta Na-
zabalek egin markarik onena. Be-
deratzi enbor bost modu desberdi-
netan mozteko 13 minutu eta 9 se-
gundo behar izan zituen.

Donato Larretxeak, aldiz, 14 mi-
nutu eta 42 segundo behar izan zi-
tuen eta Anjel Arrospidek eta Juan
Jose Lopez Azpilikuetak 15 minu-
tu eta 31 segundo egin zituzten.
Arrospidek maila ona erakutsi

zuen, oso saio erregularra egin
zuen eta ez zuen kolpe txarrik
eman, baina gazteen erritmoa ezin
izan zuen jarraitu.

Marka berriak
Altsasuko saioan proba batetik
besterako tartean Jon Lapazara-
nek eta Iñaki eta Iñaxio Perurenak
ere marka berriak egiten saiatu zi-
ren. Jon Lapazaranek, lasto-altxa-
tzean, 43 aldiz igo zuen 45 kilotako
fardela 7 metroetara. Iñaki Perure-
nak 111 kilotako harri borobila sor-
baldan hartuta 100 metro egin be-
har zituen, baina gutxigatik ez
zuen lortu. Iñaxio Perurenak 280
kilotako harria 15 segundo eta 80
ehunetan altxa zuen. 

4-2 galdu zuen Transportes
Lakunzak Orioko taldearen aurka
Villabona ›› Billabonatarrak
ez ziren oso fin ibili
larunbateko partidan eta
azkenean Orioko Tabernak
taldeak irabazi zuen. 

ERREDAKZIOA

4-2 galdu zuen Villabonako Trans-
portes Lakunza areto-futboleko
taldeak Orioko Tabernak taldea-
ren aurka, larunbatean. 

Billabonatarren garaipenaren
bidetik jarraitzeko asmoarekin

joan ziren Oriora, baina ez ziren
oso fin ibili eta azkenean galdu egin
zuten. Zelaieratu ziren lehen bost
jokalariak Aitor Jimenez, Asier
Aginaga, Ander Etxeberria, Gari-
koitz Garcia eta Asier Etxaniz izan
ziren. Sergio Pascual, Aitor Gue-
rra, Lander Uzkudun, Ibon Aran-
zabe, Juan Carlos Sanchez, Oscar
Urbano eta Ander Nuñezek ere jo-
katu zuten. 

Partida hasi bezain pronto La-
kunzakoak ziren nagusi eta Orio-
koak, aldiz, defentsa landu zuten.
Billabonatarrek mugimendu az-

karreko jokaldiak egin nahi zituz-
ten, baina ez zuten toki nahikorik.
Orioko Tabernakekoak defentsa
ona egiten aritu ziren. Lehen zati-
ko azken minutuetan lortu zuten
Lakunzakoek lehen gola sartzea.
Bigarren zatian, aurreko partide-
tan bezala, billabonatarrak ez zi-
ren oso kontzentratuta atera eta
segituan lortu zuten oriotarrek
berdinketa. Sergio Pascualek sar-
tu zituen Villabonakoen bi golak. 

Datorren partida larunbatean
izango da, 18:00etan Olaederra ki-
roldegian, Inter-UPVren kontra. 



Gazte Independentistek eskualdeko gazteriaren Independentziaren Eguna aurkeztu zuten atzo.A. IMAZ

«Eskualdeko gazteriaren
Independentzia Eguna»
ospatuko dute Anoetan
Gizartea ›› Gazte
Independentistek azken 
30 urtetako ibilbidea
gogoratuko dute jai giroan
larunbat honetan.

ASIER IMAZ

Gazte Independentistek eskual-
deko gazteriaren Independentzia
Eguna antolatu dute hilaren 24an,
larunbatean, Anoetan. Bertan,
data jakin batez gain, ibilbide oso
bat gogoratuko dute: «Euskal He-
rriko gazte erakundearen 30. ur-
teurrena».

«Kontzientzia tresna»
Independentzia Egunaren aur-
kezpena atzo egin zuten Anoetan.
Bertan bildutakoak «gazte era-
kundearen» balioaz mintzatu zi-
ren lehenik: «Izan ere, gazteen
errealitate zehatzaren kontzien-
tzia hartzetik, honen araberako
analisiak egin eta gazteen arazoak
borrokatu eta hauen aldeko alter-
natibak eratzeko behar-beharrez-
ko tresna izan da. Gainera, gazte
erakundea askapen mugimendu
osoaren parte izanik, askapen pro-
zesuak izan dituen beharretara

egokitzen joan izan da eta horren
adierazle, Euskal Herria subjektu
nazional gisa indartzearen ikuspe-
gian emandako urratsetan aitzin-
dari papera jokatu izana da».

Ondoren larunbatean ospatuko
duten egunaren izena kasualitatea
ez dela izan azaldu zuten: «Ga-
rrantzitsutzat jotzen dugu Inde-
pendentzia Eguna antolatzea,
Vascongadetako autonomia
proiektuarekin, urriaren 25ean 30
urte, eta Nafarroako amejoramen-
duarekin sartu nahi izan ziguten
ziriari aurre egin eta Euskal He-
rriak independentzia behar duela
aldarrikatzeko. Baita sozialismoan
oinarritutako gizarte justu baten
beharra aldarrikatzeko ere».

Azkenik, gonbidapena luzatze-
arekin batera, azken urteetan
«gazteek emandako erantzuna
guztiz eredugarria» izan dela na-
barmendu zuten: «Iruzur guztien
gainetik eta errepresio basatien
aurrean, guztiz eredugarria izan
da gazteriak emandako erantzuna.
Honengatik guztiagatik, eta gazte
guztiak proiektu honen ezinbeste-
ko parte zaretelako, larunbat ho-
netan denak gonbidatuta zaudete
Anoetan antolatu dugun Indepen-
dentzia Egunera».

Bazkarirako txartelak salgai
Gazte Independentistek bazkaria
antolatu dute egitarauaren barne-
an. Bertan egon nahi dutenek tike-
tak 10 euroan dituzte Itzuli, Raku,
Iratzar eta Atari tabernetan. Txar-
tela erostean kamiseta oparituko
omen da, «egunean bertan jantzita
eramateko». 

Afaltzeko berriz bokatak egon-
go dira Gaztetxean, 3 euroren tru-
ke. 

2006an Irujoren aurka galdu zuen Saralegik 22-19.NEREA URBIZU

Txapelketako lehen
ezusteko handia
eman du Saralegik 
Amezketa ›› Xala 12an 
utzi ostean Olaizola I.aren
aurka jokatuko du urriaren
25ean Saralegik, 
final-zortzirenetan. 

A. IMAZ

Donostiako Atano III.a pilotale-
kuan 200 lagun bakarrik elkartu
ziren herenegun, Ekaitz Saralegi
eta Ives Salaberri Xalaren, arteko
lehia ikusteko asmoz. 

Lau t’erdiko Txapelketaren le-
hen kanporaketa jokatzekoak zi-
ren bi aurrelariak eta partidaren
hasieran artekariek dirua gorri
kantatzen zuten. Bildutako gutxik
espero zuen urdinaren balentria,
baina kontuak kontu, Ekaitz Sara-
legik 22-12 irabazi zion Xalari.
Bide batez, amezketarrak txapel-
ketako lehen ezusteko handia
ematea lortu zuen. 

Azkenean garaipena
Lau t’erdiko Txapelketa nagusian
ez zuen garaipenik lortu oraindik
Saralegik. 2007an Xalaren aurka
galdu zuen lehen kanporaketan,
baina herenegun «beldurrik gabe»
jokatu zuen, Anizeto Lazkano bo-
tileroak partida hasieran eskatu
zion bezala. 

Markagailuaren joerari begira-
tuta, partida hiru zatitan banatu
daiteke: aurretik hasieran, berdin-
keta festa ondoren eta azken ihe-
saldia amaieran. 

Xalaren inguruan gauza gutxi

esateko. Lapurtarra jokalari 
hotza da eta garaipen handiak 
lortzen dituenean edo porrot egi-
ten duenean ia jarrera bera eduki-
tzen du. Atzokoan inoiz baino 
hotzago itzuli behar izan zuen
etxera. 

Asier Olaizola eta gero...
Ekaitz Saralegik final-zortzirene-
tako partida Olaizola I.aren aurka
jokatuko du urriaren 25ean. Goi-
zuetako aurrelariak pilota oso bizi
ibiltzen du eta ez da erraza izango
honi aurre egitea. 

Bi pilotarietan onenak Titin
III.aren aurka jokatuko luke final-
laurdenetan. Saralegirentzat
«amets bat» izango litzateke, «ia
idolotzat» baitauka Trizioko au-
rrelaria. Baina hori urruti dago
oraindik. 

›› DATUAK

Saralegi 22-Xala 12
]Partidaren iraupena:51:15 mi-
nutu.
]Pilota jokoan:11:22 minutu.
]Pilotakada onak:233.
]Tantoak sakez::Saralegi: 3. 
Xala: 0. 
]Lau t’erditik atzera:Saralegi: 0.
Xala:0.
]Egindako tantoak:Saralegi: 12.
Xala:11.
]Galdutakoak:Saralegi:1. Xala:7.
]Markagailua:0-3, 3-3, 5-3, 5-5,
5-8, 6-8, 6-11, 8-11, 8-16, 12-16 eta
12-22.

›› EGITARAUA

Urriak 24, larunbata
]10:00.Herriko trikitilari eta pan-
derojoleen kalejira.
]11:00.Mahai ingurua udaletxe-
an.
]Ondoren.Mural margoketa.
]14:00.Gazte argazkia eta baz-
karia herriko plazan.
]16:30.Sasi olinpiadak.
]18:00.Kalejira aldarrikatzailea
herrian zehar.
]Ondoren.Poteoa orkestarekin.
]22:00.Kontzertuak gaztetxean:
Neguri Gorriak eta Banda 
Batxoki. 
]Ondoren.Aritz Sound System-
en emanaldia.

Aurrerako pilotariak Nafar Jokoetan
PILOTA ]Nafar Jokoak asteburuan jarri ziren martxan.
Ohi bezala, Aurrerako pilotari ugari irten ziren kantxa-
ra. Baina Nafar Jokoez gain, hainbat herritako txapel-
ketetan aurkitzen dira Aurrerako pilotariak. Gartzaro-

nen Olano-Tolosak 18-8 irabazi zuten, Eskudero-San-
chezek berriz 18-2. Lizarran Zubiriak 18-13ko emaitza
lortu zuen eta Errioxan Olano-Pagautek 22-8 irabazi
zuten Labrados-Gonzalezen aurka. a. A. IMAZ



Deialdiak
]Alegia. Ipuin kontaketa Ines
Bengoarekin liburutegian
18:00etan.
]Leitza. II. mikologialdia: 19tik
23ra, herri taldeek sailetan, ond-
doak eta zizak bilduko dituzte,
haurren eskolan marrazkiak, 24an
9:30ean mendi buelta haurrekin,
onddo eta zizak biltzera, arratsal-
dean bildutako onddo eta zizen
sailkapena, 25ean erakusketa mi-
kologikoa 11:00etatik aurrera uda-
letxeko karrapen, eskolako hau-
rren marrazki-lehiaketaren era-
kusketa, gero sorpresa bat.
]Aduna. Inprobisazio partiduak
jokatzeko ikastaro trinkoa urriaren
24 eta 25ean Jule Garcia irakasle-
arekin 90 eurotan, bazkariak bar-
ne. Izen-ematea,
josebaroldan@gmail.comedota
658 748 177 telefonoan (Joseba
Roldan).

Irteerak
]Tolosa. Urriaren 31rako Formi-
galera irteera antolatu du Urkizu
eta Auzo txikiako Alurtxiki elkarte-
ak, abeltzainekin larreak bisitatze-
ra. Izen-ematea, 652 709680 te-
lefono zenbakian.

Erakusketak
]Tolosa. Natxo Barberenaren
Eraldaketakpintura erakusketa
Aranburu Jauregian

›› GUARDIAKO FARMAZIAK
]Tolosa. Santamaria, I. Nafarroa
etorbidea, 2. 943 654610.
]Leitza. Larraia, M.I. Elbarren, 95.
112.

›› IRRATIA
Txolarre irratia
Tolosaldeko Ahotsa:
- 11:00-12:00. Albistegia (Egural-
dia, eskualdeko albisteak, oharrak,
agenda…)
- 12:00-13:00. 
Magazina.
- 13:00-13:30. Lehiaketa eta disko
eskainiak.
13:30-14:00. Eguerdiko albistegia
– Info 7.
14:00-15:00. Tolosaldeko Albis-
tegia.
17:00-18:00. Musika nobedade-
ak
Tolosaldeko Ahotsa (errepikape-
na):
- 18:00-19:00. 
Magazina
- 19:00-20:00. Albistegia
20:00-20:30. Iluntzeko albiste-
gia, Info 7.

HITZAK ez du bere gain hartzen
egunkarien adierazitako esanen
eta iritzien erantzunkizunik.

AAgenda

Urte askoan!
Bittor. 

Gaur 6 urte. Zorionak!

AAgurrak

‹‹ Goiza Arratsaldea Tenperatura Bihar
2009-10-20

Eguraldia

›› 14°›› 11°

GOIZA EURIA
ARRATS. EURIA
BEROENA 14°
HOTZENA 9°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Maider Garaikoetxea.
Publizitatea: 661 678 818 tolosa@iragarri.net. 
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Alegia, Alkiza, Altzo, 
Amezketa, Anoeta, Areso, Baliarrain, Belauntza, Berastegi, Elduain, Gaztelu, 
Hernialde, Ibarra, Ikaztegieta, Irura, Leaburu, Leitza, Tolosa, Villabona, Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Gimnasioko instalazioak prest
ALEGIA ]Berrikuntza lanak amaitu dituzte Alegiako Ki-
rol Etxeko gimnasioan eta itxura txukun hau hartu du.
Hala, arduradunek herritarrei jakinarazi diete instala-

zioak dagoeneko zabalik dituztela, ohiko ordutegian,
goizean, 10:00etatik 13:00etara eta 15:00etatik
21:00etara. HITZA


